
De Christian KROMBACH gëtt 4. an der 13 km Course.

Reng sportlech gesinn ass een Urban Trail eng Course déi sech vun enger konventioneller Course differenzéiert wëll de Profil 
vun der Course méi variabel ass. Trapen combinéiert mat Montéeën an Descenten bréngen et mat sech datt a Punkto 
Belaaschtung an Tempowiessel aner Ufuerderungen un de Leefer gestallt ginn. Fir hien ass et duerfir méi schwéier ee 
kontinuéierleche Rhythmus ze fannen.
Den DKV-Urban Trail adresséiert sech souwuel u Leeschtungssportler wéi Fräizäitsportler. D'Distanze sinn ënnerschiddlech. 
Niewent der Course La GranDucale mat 56 km, dem Trail des Forts mat 27 km an den Traces Vauban mat 13 km, ginn et och 
Mini-Trailen fir Kanner vu 6 bis 12 Joer. Och e Relais iwwert d'Distance vu 56 km an e Walking-Trail stoungen um Programm.

Et ass eng Course mat villfältege Facetten. Net nëmmen op de physeschen Effort gëtt Wäert geluecht. Et gëtt och versicht een 
Erliefnis ze vermëttelen. Wëll d'Course un een urbane Milieu gebonnen ass, kënnt och d'Identitéit vun enger Stad zum Virschäin.

Den  Thierry HUBSCH, Gewënner vun der 27 km Course.

Den Tracé vum DKF-Urban Trail féiert och duerch de Pafendall. D'Vauban'sgaass, d'Muerbel, de Béinchen an d'Eecherpaart 
hu misse passéiert ginn, an erënneren een drun datt de Pafendall duerch seng Geschicht, seng Topographie, seng 
Monumenter, duerch d'Iwwerreschter vun der Festung, duerch seng Leit, ee vun deene pittoresksten Quartiere vu 
Lëtzebuerg ass (www.pfaffenthal.info).

De  Pascal GROBEN, Gewënner vun der 13 km Course.

De  Vincent NOTHUM, gëtt 2. an  der 13 km Course.

D'Georgie CRICHTON, gëtt 1. Dame an der 13 km Course.

 Eng atypesch Course ... 

...  déi ëmmer méi un Attraktivitéit zouhëlt.

